
ՀՀ կառավարության որոշման նախագծի
Հայաստանի Հանրապետության էկոնոմիկայի նախարարը գրությամբ ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է ներկայացրել ՀՀ ԳՏՏԶ ԾԻԳ ՊՀ-ի (իրավանախորդներից՝ ՀՀ կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկ) Գյուղական ֆինանսավորման կառույցի տնօրենի գրությունը, համաձայն որի՝ վերջինս տեղեկացնում է, որ իրենց կողմից տնօրինվող «Toyota Camry» մակնիշի ավտոմեքենան այլևս չի շահագործվում և ենթակա է հանձնման:
Կոմիտե է դիմել նաև «Ավիաուսումնական կենտրոն» ՓԲ ընկերության տնօրենը՝ հայտնելով, որ ընկերության սեփականություն հանդիսացող, տնօրենի և ստորաբաժանումների ղեկավարների՝ օդանավակայանի տարածքում և տարածքից դուրս գործընկերների հետ գործարար կապեր ապահովելու նպատակով օգտագործվող Գազ 3110 մակնիշի տրանսպորտային միջոցը, արտադրության տարեթվով և երկարամյա շահագործմամբ պայմանավորված, այլևս չի համապատասխանում ընկերության կարիքներին։
Հիմք ընդունելով ՀՀ ԳՏՏԶ ԾԻԳ ՊՀ-ի Գյուղական ֆինանսավորման կառույցի տնօրենի և «Ավիաուսումնական կենտրոն» ՓԲ ընկերության տնօրենի գրությունները՝ Կոմիտեի կողմից մշակվել է «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագիծ, համաձայն որի՝ նախատեսվում է ընդունել նշված մարմինների սեփականություն հանդիսացող 2 միավոր տրանսպորտային միջոցների նվիրատվությունը Հայաստանի Հանրապետությանը՝ համաձայն կից ներկայացվող հավելվածի, և ամրացնել Կոմիտեին։
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանն ուղղված մի շարք կատարման ենթակա միջոցառումներ։ ՀՀ ԳՏՏԶ ԾԻԳ ՊՀ-ի և «Ավիաուսումնական կենտրոն» ՓԲ ընկերության սեփականությունը հանդիսացող 2 միավոր տրանսպորտային միջոցները Հայաստանի Հանրապետությանը որպես նվիրատվություն ընդունելը և Կոմիտեին ամրացնելը բխում է ՀՀ կառավարության 2021-2026թթ. ծրագրի պահանջներից։
«Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:

